ՀԻՄՆԱՎՈՐՈՒՄ
«ՄԱԳՆՈԼԻԱ-ԿՈՄՖՈՐՏ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ԵՂՎԱՐԴ ՀԱՄԱՅՆՔԻ ԶՈՎՈՒՆԻ ԲՆԱԿԱՎԱՅՐՈՒՄ  ԲՆԱԿԵԼԻ ԹԱՂԱՄԱՍԻ ԿԱՌՈՒՑՄԱՆ ՆԵՐԴՐՈՒՄԱՅԻՆ ԾՐԱԳՐԻ ԻՐԱԿԱՆԱՑՄԱՆ ՆՊԱՏԱԿՈՎ  ՀՈՂԱՄԱՍՆ ՈՒՂՂԱԿԻ ՎԱՃԱՌՔԻ ՁևՈՎ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ  ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ
1.Իրավական ակտի անհրաժեշտությունը


Որոշման նախագծի ընդունումը պայմանավորված է  «Մագնոլիա-Կոմֆորտ» սահմանափակ պատասխանատվությամբ ընկերության կողմից ներկայացված Կոտայքի մարզի Եղվարդ համայնքի Զովունի բնակավայրի բնակելի թաղամասի կառուցման  ներդրումային ծրագրի իրականացման անհրաժեշտությամբ։ 

2.Ընթացիկ իրավիճակը և խնդիրները
Հայաստանի Հանրապետության կառավարության 2006 թվականի սեպտեմբերի 7-ի  N 1340-Ն որոշմամբ նախատեսվող հողատարածքի վրա (որպես խաղահրապարակ) նախկինում կիրառված է եղել չմասնավորեցվող (չմ) իրավական ռեժիմ, ինչը խոչընդոտ է հանդիսացել այդ հողատարածքի վրա բնակելի թաղամաս կառուցելուն: Ընդհանուր 3,3274 հա մակերեսով տարածքների վրա առկա է  «Մագնոլիա-Կոմֆորտ» սահմանափակ պատասխանատվությամբ ընկերության  կողմից ներկայացված ներդրումային ծրագրի իրականացման առաջարկ, որի համար Հայաստանի Հանրապետության կառավարության 2020 թվականի հոկտեմբերի   20-ի  N 1707-Ն որոշմամբ վերացվել է նշված սահմանափակումը: 
Հայաստանի Հանրապետության Կոտայքի մարզի Եղվարդ համայնքի ավագանու 2020 թվականի նոյեմբերի 6-ի N 70 որոշմամբ հավանություն է տրվել «Մագնոլիա-Կոմֆորտ» սահմանափակ պատասխանատվությամբ ընկերության  կողմից բնակելի թաղամասի կառուցման ներդրումային ծրագրին:
       Քանի որ նախատեսվող հողամասը ներկայումս գտնվում է անբարեկարգ և աղտոտված վիճակում, համայնքային ծրագրերի շրջանակներում հողամասի օգտագործում այլ նպատակով նախատեսված չէ,  ուստի հողամասի լավագույն և արդյունավետ օգտագործման նպատակով այստեղ նպատակահարմար է իրականացնել բնակելի թաղամասի կառուցման ծրագիր՝ ապահովելով բարեկարգ ու համահունչ միջավայրի առկայությունը: Հողամասի օտարումով չեն խոչընդոտվի այլ սեփականատերերի իրավունքներն ու օրինական շահերը: 
3.Առկա խնդրի առաջարկվող լուծումը
ՀՀ Կոտայքի մարզի Եղվարդ համայնքի Զովունի բնակավայրում նախատեսվող ներդրումային ծրագրին հավանություն տալու դեպքում, պետք է իրականացվեն 11.898.319.532 (տասնմեկ միլիարդ ութ հարյուր իննսունութ միլիոն երեք հարյուր տասնինը հազար հինգ հարյուր երեսուներկու) ՀՀ դրամ ներդրումներ: Ներդրողը իրականացնելու է նաև դպրոցի, մանկապարտեզի և/կամ խաղահրապարակի՝ սահմանված կարգով փորձաքննություն անցած առնվազն 50.000.000  (հիսուն միլիոն) ՀՀ դրամի նախահաշվային արժեքով վերակառուցման և հիմնանորոգման աշխատանքներ և արդյունքը նվիրելու է Եղվարդ համայնքին:
Նշված տարածքում բնակելի թաղամասի կառուցման և ներդրումային ծրագրի իրականացման նպատակով անհրաժեշտ է հողամասն ուղղակի վաճառքի ձևով` կադաստրային արժեքով օտարել «Մագնոլիա-Կոմֆորտ» սահմանափակ պատասխանատվությամբ ընկերությանը:
4.Տվյալ բնագավառում իրականացվող քաղաքականությունը

Ներդրումային ծրագիրը համահունչ է Հայաստանի Հանրապետության կառավարության ծրագրերին:

5. Նախագծի մշակման գործընթացում ներգրավված ինստիտուտները և անձինք

 Նախագիծը մշակվել է «Մագնոլիա-Կոմֆորտ» ՍՊԸ –ի կողմից, մասնակցությամբ  ՀՀ Կոտայքի մարզպետարանի և ՀՀ Կոտայքի մարզի Եղվարդի համայնքապետարանի: 

      6.Ակնկալվող արդյունքը


6.1  Նախագծի ընդունումը կնպաստի իրականացնել 11.898.319.532 (տասնմեկ միլիարդ ութ հարյուր իննսունութ միլիոն երեք հարյուր տասնինը հազար հինգ հարյուր երեսուներկու) ՀՀ դրամի ներդրումային ծրագրեր: 

6.2 Ամբողջ շինարարության ընթացքում կաշխատի մոտ 200-250 մարդ, իսկ թաղամասի շինարարությունը ավարտելուց հետո 35-40 մարդ կաշխատի թաղամասի սպասարկման ոլորտում: 

6.3  Հայաստանի Հանրապետության պետական բյուջե կմուտքագրվի ընդհանուրը  շուրջ 1.6-ից 2.7 միլիարդ դրամի հարկեր:                                                           

     6.4  Էականորեն կավելանան համայնքի բյուջե վճարվող գույքային հարկերը
6.5  Կատարվելու են նաև համայնքում մանկապարտեզի և/կամ խաղահրապարակի՝ սահմանված կարգով փորձաքննություն անցած առնվազն 50.000.000  (հիսուն միլիոն) ՀՀ դրամի չափով նախահաշվային արժեքով վերակառուցման և հիմնանորոգման աշխատանքներ, որի արդյունքը ներդրողը նվիրելու է Եղվարդ համայնքին:
       7.
Այլ տեղեկություններ (եթե այդպիսիք առկա են)
 

             Չկան։
ՏԵՂԵԿԱՆՔ

«Մագնոլիա-Կոմֆորտ» սահմանափակ պատասխանատվությամբ  ընկերությանը  Հայաuտանի Հանրապետության Կոտայքի մարզի Եղվարդ  համայնքի Զովունի բնակավայրում  բնակելի թաղամասի կառուցման ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» որոշման ընդունման առնչությամբ այլ իրավական ակտերի ընդունման անհրաժեշտության մասին
«Մագնոլիա-Կոմֆորտ» սահմանափակ պատասխանատվությամբ  ընկերությանը  Հայաuտանի Հանրապետության Կոտայքի մարզի Եղվարդ  համայնքի Զովունի բնակավայրում  բնակելի թաղամասի կառուցման ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերի ընդունման և փոփոխություններ ու լրացումներ կատարելու անհրաժեշտություն չի առաջացնում:

ՏԵՂԵԿԱՆՔ

«Մագնոլիա-Կոմֆորտ» սահմանափակ պատասխանատվությամբ  ընկերությանը  Հայաuտանի Հանրապետության Կոտայքի մարզի Եղվարդ  համայնքի Զովունի բնակավայրում  բնակելի թաղամասի կառուցման ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» որոշման նախագծի 
 կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Մագնոլիա-Կոմֆորտ» սահմանափակ պատասխանատվությամբ  ընկերությանը  Հայաuտանի Հանրապետության Կոտայքի մարզի Եղվարդ  համայնքի Զովունի բնակավայրում  բնակելի թաղամասի կառուցման ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների նվազեցում չի առաջանում:

